ԱՄՓՈՓԱԹԵՐԹ  
ԳՈՒՅՔ  ՀԵՏ ՎԵՐՑՆԵԼՈՒ ԵՎ ՆՎԻՐԱԲԵՐԵԼՈՒ ՄԱՍԻՆ
	1. Երևանի քաղաքապետարան
	15.11.2023թ.

	
	N01/206172-23

	Առաջարկություններ և դիտողություններ չունի

	2. Կադաստրի կոմիտե 
	15.11.2023թ.

	
	NՍԹ/15862-2023

	   Նախագծում նշված ք. Երևան, Դավթաշեն Դավթաշենի 5-րդ փողոց 2/2 հասցեում գտնվող անշարժ գույքի նկատմամբ գրանցված է «Երևանի Ա. Մանուկյանի անվան թիվ 93 միջնակարգ դպրոց» ՊՈԱԿ-ի անհատույց օգտագործման իրավունքը                   (2015 թվականի օգոստոսի 27-ի անհատույց օգտագործման N 118/0015 պայմանագիր, անշարժ գույքի նկատմամբ իրավունքների պետական գրանցման N 06072022-01-0162 վկայական):
   Հաշվի առնելով, որ Նախագծով նախատեսվում է նշված գույքը նվիրաբերել Երևան համայնքին՝ այն հիմնանորոգելու և որպես մանկապարտեզ օգտագործելու նպատակով՝ առաջարկում ենք դիտարկել «Երևանի Ա. Մանուկյանի անվան թիվ 93 միջնակարգ դպրոց» ՊՈԱԿ-ի անհատույց օգտագործման իրավունքը դադարեցնելու մասին դրույթ Նախագծում նախատեսելը:    
	Ընդունվել է ի գիտություն,
Նախագծում ներառվել է համապատասխան դրույթ՝ գործող անհատույց օգտագործման իրավունքի դադարեցման մասին։

	3. ՀՀ ֆինանսների նախարարություն
	20.11.2023թ.

	
	N01/8-2/22483-2023

	Նախագծով նախատեսվում է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին ամրացված, պետական սեփականություն հանդիսացող, քաղաք Երևան, Դավթաշեն Դավթաշենի 5-րդ փողոց 2/2 հասցեում գտնվող,  1216.75 քառ. մետր մակերեսով դպրոցի շենքը, ինչպես նաև դրա զբաղեցրած, օգտագործման ու սպասարկման համար հատկացված, սեփականություն հանդիսացող 0.251861 հեկտար մակերեսով հողամասը (այսուհետ՝ Գույք) նվիրաբերել Երևան համայնքին՝ Գույքը հիմնանորոգելու և որպես մանկապարտեզ օգտագործելու նպատակով։
Միաժամանակ, կից ներկայացված հիմնավորման համաձայն՝ «Աշոտ Մանուկյանի անվան N93 միջնակարգ դպրոց» ՊՈԱԿ-ի կողմից չօգտագործվող մասնաշենքը և դրա սպասարկման համար անհրաժեշտ հողամասը (մանկապարտեզ վերակառուցելու նպատակով) Երևան համայնքին նվիրաբերելու նպատակահարմարության հարցը գտնվում է ուսումնասիրման փուլում և վերջինիս վերաբերյալ հստակ հանձնարարական առկա չէ:
ՀՀ ազգային ժողովի 2021 թվականի օգոստոսի 26-ի «Հայաստանի Հանրապետության կառավարության (2021-2026թ.թ.) ծրագրին հավանություն տալու մասին» N 002-Ն որոշմամբ  սահմանված ծրագրի (այսուհետ՝ ՀՀ կառավարության ծրագիր) 4.3-րդ «Կրթություն» բաժնի համաձայն՝
•	հանրակրթության ոլորտի առկա խնդիրների լուծման համար անհրաժեշտ է հանրակրթության ամբողջական և շեշտակի փոփոխություն, որի հիմնաքարը մինչև 2026 թվականը հանրակրթության նոր չափորոշիչների ամբողջական ներդրումն է հանրապետության բոլոր դպրոցների բոլոր դասարաններում՝ ապահովելով դպրոցական արդիական ու հագեցված ենթակառուցվածքի, ներառական ու զարգացնող միջավայրի, կրթական որակյալ բովանդակության, բարձրորակ ուսուցչական համակազմի և դպրոցների թափանցիկ ու արդյունավետ կառավարման ամբողջություն։ Այս նպատակի իրագործման հիմնական թիրախներից են՝
մինչև 2026 թվականը կառուցել, հիմնանորոգել կամ վերանորոգել առնվազն 300 դպրոց՝ ապահովելով դրանց ամբողջական հագեցումը անհրաժեշտ գույքով և սարքավորումներով,
մինչև 2026 թվականը հանրապետության բոլոր 1400 դպրոցներում ստեղծել ժամանակակից բնագիտական և ինժեներական լաբորատորիաներ՝ էապես բարելավելով կրթության որակը:
•	Հանրակրթության որակյալ արդյունքի ապահովումն անհնար է առանց վաղ մանկության զարգացման պատշաճ համակարգի և նախադպրոցական ծառայությունների ցանցի ամբողջական հասանելիության։ Այս նպատակով նախատեսվում է շարունակել նախադպրոցական ծառայությունների ընդլայնման, դրանց որակի բարձրացման, երեխայի զարգացման ամբողջական միջավայրի ձևավորման, նախադպրոցական հաստատությունների մանկավարժների մասնագիտական կարողությունների շարունակական բարելավման ուղղությամբ։
Մասնավորապես՝
մինչև 2026 թվականը կառուցել, հիմնանորոգել կամ վերանորոգել առնվազն 500 մանկապարտեզ և նախակրթարան՝ ապահովելով դրանց ամբողջական հագեցումը անհրաժեշտ գույքով և սարքավորումներով,
մինչև 2026 թվականը նախադպրոցական հաստատություններում ընդգրկված 3-5 տարեկան երեխաների թիվը հասցնել առնվազն 85 տոկոսի
Ստացվում է, որ ՀՀ կառավարության ծրագրով նախատեսվում է մինչև 2026 թվականը կառուցել, հիմնանորոգել կամ վերանորոգել առնվազն 300 դպրոց, ինչպես նաև 500 մանկապարտեզ և նախակրթարան, մինչդեռ՝ նախագծով նվիրաբերման է ներկայացվում Գույք, որը նախկինում օգտագործվել է որպես դպրոց և կից ներկայացված հիմնավորումից պարզ չեն ոչ վերջինիս չօգտագործման պատճառները, ոչ դպրոցի փոխարեն մանկապարտեզ կառուցելու նախապատվության հարցը:
Ելնելով վերոգրյալից առաջարկում ենք Նախագծով ներկայացված Գույքի նվիրաբերման նպատակահարմարության հարցը քննարկել լիազոր մարմնի՝ ՀՀ կրթության, գիտության, մշակույթի և սպորտի նախարարության հետ:
	Ընդունվել է,
քննարկվել է ՀՀ ԿԳՄՍ նախարարության հետ։
Նախարարութունը տեղեկացրել է, որ «Գույք նվիրաբերելու մասին» ՀՀ կառավարության որոշման նախագծի վերաբերյալ սկզբունքային առարկություն չունի՝ պայմանով, որ չի խաթարվելու «Աշոտ Մանուկյանի անվան N93 միջնակարգ դպրոց» ՊՈԱԿ-ի բնականոն ուսումնական գործընթացը՝ միաժամանակ առաջարկելով դիտարկել քաղաք Երևան, Դավթաշենի 5-րդ փողոց 2/2 հասցեում գտնվող, 1216.75 քառ. մետր մակերեսով դպրոցի շենքը համայնքին անհատուց օգտագործման իրավունքով տրամադրելու հնարավորությունը, իսկ գույքի նվիրաբերության հարցին անդրադառնալ շենքային պայմանները նախադպրոցական ուսումնական հաստատության պահանջներին համայնքի կողմից համապատասխանեցնելուց հետո։ 
 Վերջինիս առաջարկությունը քննարկվել է նաև Երևանի քաղաքապետարանի հետ, ի պատասխան որի վերջինս տեղեկացրել է, որ Դավթաշեն վարչական շրջանի Հույսի Ավան թաղամասի և բնակելի տների հատվածներում նախադպրոցական ուսումնական հաստատություն չի գործում, մինչդեռ տվյալ տարածքում նոր բազմաբնակարան շենքերի և բնակելի տների կառուցմամբ պայմանավորված առկա է բնակչության՝ այդ թվում  նաև  նախադպրոցական տարիքի երեխաների թվաքանակի զգալի աճ:
Գույքը Երևան համայնքին նվիրաբերելու պարագայում Երևանի քաղաքապետարանի կողմից 2024-2026 թվականներին կիրականացվի մասնաշենքի հիմնանորոգման աշխատանքներ և տարածքը կշահագործվի որպես նախադպրոցական ուսումնական հաստատություն։

	4. ՀՀ կրթության, գիտության, մշակույթի և սպորտի նախարարություն
	01․12․2023թ.

	
	N01/20.1/34481-2023

	ՀՀ կրթության, գիտության, մշակույթի և սպորտի նախարարությունը քննարկել է «Գույք նվիրաբերելու մասին» ՀՀ կառավարության որոշման նախագիծը, որի վերաբերյալ սկզբունքային առարկություն չունի՝ պայմանով, որ չի խաթարվելու «Աշոտ Մանուկյանի անվան N93 միջնակարգ դպրոց» ՊՈԱԿ-ի բնականոն ուսումնական գործընթացը:
Միաժամանակ առաջարկում եմ դիտարկել քաղաք Երևան, Դավթաշենի 5-րդ փողոց 2/2 հասցեում գտնվող, 1216.75 քառ. մետր մակերեսով դպրոցի շենքը համայնքին անհատուց օգտագործման իրավունքով տրամադրելու հնարավորությունը, իսկ գույքի նվիրաբերության հարցին անդրադառնալ շենքային պայմանները նախադպրոցական ուսումնական հաստատության պահանջներին համայնքի կողմից համապատասխանեցնելուց հետո:
	Ընդունվել է
Առաջարկությունը քննարկվել է Երևանի քաղաքապետարանի հետ ի պատասխան որի վերջինս տեղեկացրել է, որ Դավթաշեն վարչական շրջանի Հույսի Ավան թաղամասի և բնակելի տների հատվածներում նախադպրոցական ուսումնական հաստատություն չի գործում, մինչդեռ տվյալ տարածքում նոր բազմաբնակարան շենքերի և բնակելի տների կառուցմամբ պայմանավորված առկա է բնակչության՝ այդ թվում  նաև  նախադպրոցական տարիքի երեխաների թվաքանակի զգալի աճ:
Գույքը Երևան համայնքին նվիրաբերելու պարագայում Երևանի քաղաքապետարանի կողմից 2024-2026 թվականներին կիրականացվի մասնաշենքի հիմնանորոգման աշխատանքներ և տարածքը կշահագործվի որպես նախադպրոցական ուսումնական հաստատություն։



